
CONSTITUTIO APOSTOLICA

ROMANA CURIA

PIVS EPISCOPVS SERVVS SERVORVM DEI AD PERPETVAM
REI MEMORIAM

Sapienti consilio sa. me. Pontifex Xystus V, Decessorum
vestigiis inhaerens eorumque coepta perficiens, sacros Car-
dinalium coetus, seu Romanas Congregationes, quarum
aliquotiam erant ad certa negotia institutae, angeri numero
voluit, ac suis quamque finibusg contineri. lee Apostolieis
thterls, die xxit mensis [anuarii an. MDLXXXVIIL, queis initinm,
Immensa, eiusmodi Congregationes constituit quindecim, ut,
«partita inter eos aliosque romanae Curiae magistratus in-
«genti curarum negotiorumgque mole», quae solet ad Sanctam

(1) En niimeros sucesivos se puhhcalén lag disposiciones que com-
pletan esta reforma tan importantisima de la Curia romana.

-

Sedem deferri, iam necesse non esset tam multa in Consistorio
agi ac deliberari, simulque possent controversiae diligentius
expendi, et celerius faciliusque eorum expediri negotia qui
undique, sive studio religionis ac pietatis, sive iuris perse-
quendi, sive gratiae impetrandae, aliisve de causis ad
Summum Pontificem confugerent.

Quantum vero utilitatis ex sacris his Congregationibus
accesserit sive ad ecclesiasticam diseiplinam tuendam, sive
ad ipsos Romanos Pontifices relevandos, erescentibus in dies
curis negotiisque distentos, compertum ex Ecclesiae historia
exploratumque omnibus est.

Verum decursu temporis ordinatio Romanae Curiae a
Xisto V potissimum per memoratas Apostolicas Litteras cons-
tituta, haud integra perstitit. Nam et Sacrarum Congregatio-
num nupierus, pro rerum ac temporum necessitatibus, modo
auctus est, modo deminutus, atque ipsa iurisdictio unicui-
que Congregationi primitus attributa, modo novis Romanorum
Pontificum praeseriptis, modo usu aliquo sensim inducto
ratoque habito, mutationibus obnoxia fuit. Quo factum est
ut hodie singularum iurisdictio. seu competentia, non omnibus
perspicua nec bene divisa evaserit; plures ex Sacris Congre-
gationibus eadem de re ius dicere valeant, et nonnullae ad
pauca tantum negotia expedienda redactac sint, dum aliae
negotiis obruuntur.

Quapropter haud pauei Episcopi ac sapientes viri, maxime
vero S. R. E. Cardinales, tum secriptis tum voce, et apud
Decessorem Nostrum fel. rec. Leonem XII, et apud Nos ipsos
gaepe institerunt ut opportuna remedia hisce incommodis
afferrentur. Quod Nos quidem pro parte praestare curavimus
datis Litteris die xvir mensis Decembris anno mcmur, Romanis
Pontificibus; aliisque datis die xxviir mensis Ianuarii anno
semty, Quae in Eeclesiae bonum; itemque aliis datis die xxvi
mensis Maii ann yomvi, Sacrae Congregationi super negotiis.

Cum vero in praesenti res quoque sit de ecclesiasticis
legibus in uaum coll'igendis, maxime opportunum visum est
a Romana Curia dufere initium, ut ipsa, modo apto et om-

nibus perspicuo ordinata, Romano Pontifici Ecclesiaeque
operam suam praestare facilius valeat et suppetias ferre
perfectius.

Quamobrem, adhibitis in consilium pluribus S. R. E. Car-
dinalibus, statuimus ac decernimus, ut Congregationes, Tri-
bunalia et Officia, quae Romanam Curiam componunt et
quibus Ecclesiae universae negotia pertractanda reservantur,
post ferias autumnales decurrentis anni, hoc est a die II1
mensis Novembris mDcoeeviir, non alia sint praeter consueta
sacra Consistoria, quam quae praesenti Constitutione decer-
nuntur, eaque numero, ordine, competentia, divisa et cons-
tituta maneant his legibus, quae sequuntur,

I
SACRAE CONGREGATIONES
1.0
CONGREGATIO SANCTI OFICII

1. HaecSacra Congregatio, cui Summus Pontifex prae-
est, doctrinam fidei et morum tutatur.

2. Eidem proinde soli manet indicium de haeresi aliisque
criminibus, guae suspicionem haeresis inducunt,

3. Ad ipsam quoque devoluta est universa res de Indul-
gentiis, sive quae doctrinam spectet, sive quae usum res-
piciat. 7 _

4, Quidquid ad Ecclesiae praecepta refertur uti absti-
nentiae, ieiunia, festa servanda, id omne huic Sacro Consilio
sublatum Congregationi Coneilii tribuitur; quidquid ad Epis-
coporum electionem spectat, sibi vindicat Congregatio Con-
gitorialis, relaxationen vero votorum in religione seu in
religiosis institutis-emissorum, Congregatio negotiis sodalinm
religiosorum praeposita.

5. KEtsi peculiaris Congregatio sit constituta de disciplina
Sacramentorum, nihilominus integra manet Sancti Officii
facultas ea cognoscendi quae circa privilegium, uti aiunt,
Paulinum, et impedimenta disparitatis cultus et mixtae

religionis versantur, praeter ea quae attingunt dogmaticam
de matrimonio, sicut etiam de aliis Sacramentis, doctrinam.

2 o
CONGREGATIO CONSISTORIALIS

1. Duas haee Sacra Congregatio, easque distinctas, par-
tes complectitur: '

2. Ad primam spectat non modo parare agenda in Con-
sistoriis, sed praeterea in locis Congregationi de Propaganda
Fide non obnoxiis novas dioceceses et capitula tum cathedra-
lia tum collegiata constituere; dioeceses iam constitutas
dividere; Episcopos, Administratores apostolicos, Adiutores
et Auxiliarios Episcoporum eligere; canonicas inquisitiones
seu processus super eligendis indicere actosque diligenter
expendere; ipsorum periclitari doctrinam. At si viri eligendi
- vel dioeceses constituendae aut dividendae sint extra Ita-
liam, administri Officii a publicis negotiis, vuigo Secretariae
Status, ipsi documenta excipient et Positionen conficient,
Congregationi Consistoriali subiiciendam.

3. Altera pars ea omnia comprehendit, quae singularum
dioecesium regimen, modo Congregationi de Propaganda
Fide subiectae non sint, universim referuntur, quaeque ad
Congregationes Episcoporum et Concilii hactenus pertine-
bant, et modo Consistoriali tribuuntur. Ad hane proinde in
posterum spectent vigilantia super impletis, vel minus obli-
gationibus, quibus Ordinarii tenentur; cognitio eorum quae
ab Episcopis scripto relata sint de statu suarum dioecesium;
indictio apostolicarum visitationum, examengue earum quae
fuerint absolutae, et, post fidelem rerum exposgitionem ad Nos
delatam singulis vicibus, praescriptio eorum, quae aut ne-
cegsaria visa fuerint aut opporftuna; denigque ea omnia quae
ad regimen, disciplinam, temporalem administrationem et
studia Seminariorum pertinent.

4, Huius Congregationis erit, in conflictatione iurium,
dubia solvere cireca competentiam Sacrarum Congregationum.

% Huius Sacri Consilii Summus Ponftifex perget esse

Praefectus. Eique Cardinalis a secretis S. Officii et Secreta-
rius Status semper ex officio accensentur, praeter alios, quos
Summus Pontifex eidem adseribendos censuerit.

6. A secretis semper esto Cardinalis a Summo Pontifice
ad id munus eligendus; alter ab ipso erit Praelatus, cui Ad-
sesgsoris nomen, qui idem fungetur munere a secretis Sacri
Collegii Patrum Cardinalium, et sub ipso sufficiens adminis-
trorum numerus,

7. Consultores huius Congregationis erunt Adsessor
Sancti Otficii, et a secretis Congregationis pro negotiis ecele-
siasticis extraordinariis, durante munere, quibus accedent
alii, quos Summus Pontifex clegerit.

3 v
CONGREGATIO DE DISCIPLINA SACRAMENTORVM

1. Bst huie Sacrae Congregationi proposita universa
legislatio circa disciplinam septem Sacramentorum, incolumi
iure Congregationis Sancti Officii, secundum ea quae supe-
rius statuta sunt et Sacrorum Rituum Congregationis circa
caeremonias quae in Sacramentis conficiendis, ministrandis
et recipiendis servari debent.

2, Itaque eidem Congregationi tribuuntur ea omnia,
quae hue usque ab aliis Congregationibus, Tribunalibus aut
Officiis Romanae Curiae decerni concedique consueverant
tum in disciplina matrimonii, uti dispensationes in foro
externo tam pauperibus quam divitibus, sanationes in radice,
dispensatio super rato, separatio coniugum, natalium resti-
tutioseu legitimatio prolis; tum in diseiplina aliorum Sacra-
mentorum, uti dispensationes ordinandis concedendae, salvo
iure Congregationis negotiis religiosorum sodalium praepo-
gitae ad moderandam eorumdem ordinationem; dispensa-
tiones respicientes locum, tempus, conditiones HEucharistiae
sumendae, Sacri litandi, adservandi Augustissimi Sacramen-
ti; aliaque id genus.

3. Quaestiones quoque de validitate matrimonii vel
sacrae Ordinationis, aliasque ad Sacramentorum disciplinam

spectantes, eadem Congregatio dirimit, incolumi iure Saneti
Officii. Si tamen eadem Congregatio iudicaverit huiusmodi
quaestiones iudiciario ordine seryvato esse tractandas, tunc
eas ad Sacrae Romanae Rotae tribunal remittat.

4. Congregationi huic, quemadmodum ceteris omnibus
quae sequuntur, erit Cardinalis Praefectus qui praeerit
sacro Ordini, aliquot Patribus Cardinalibus a Pontifice Summo
eligendis conflato, cum Secretario aliisque necessariis admi-
nistris et consultoribus.

__j:.ﬂ
CONGREGATIO CONCILIT

1. Huic Saerae Congregationi ea pars est negotiorum
commissa, quae ad universam disciplinam Cleri saecularis
populique christiani refertur.

2, Quamobrem ipsius est curare ut Ecclesiae praecepta
serventur, cuius generis sunt ieiunium (excepto eucharistico,
quod ad Congregationem de disciplina Sacramentorum per-
tinet) abstinentia, decimae, observatio dierum festorum, cum
facultate opportune relaxandi ab his legibus fideles; moderari
quae Parochos et Canonicos spectant, item quae pias Soda-
litates, pias uniones, pia legata, pia opera, Missarum stipes,
beneficia aut officia, bona eclesiastica, arcas-nummarias,
tributa diocesana, aliaque huiusmodi attingunt, Videt quo-
que deiis omnibus, quae ad immunitatenm ecelesiasticam
pertinent. Eidem Congregationi facultas est reservata exi-
mendi a conditionibus requisitis ad assecutionem benefi-
ciorum, quoties ad Ordinarios eorum collatio spectet.

3. Ad eamdem pertinent ea omnia quae ad Conciliorum
celebrationem et recognitionem, atque ad Episcoporum coe-
tus seu conferentias referuntur, suppressa Congregatione
speeiali, quae hactenus fuit, pro Conciliorum revisione.

4. Hst autem haec Congregatio tribunal competens seu
legitimum in omnibus causis negotia eidem commissa spec-
tantibus, quas ratione disciplinae, seu, ut vulgo dieitur, in
linea disciplinari pertractandas iudicaverit; cetera ad Sacram
Romanam Rotam erunt deferenda.

5. Congregationi Concilii adiungitur et unitur, qua
Congregatio specialis, ea quae Lauretana dicitur,
5 0
CONGREGATIO NEGOTIIS RELIGIOSORVM SODALIVM PRAEPOSITA

1. Haec Sacra Congregatio iudicium sibi vindicat de
iis tantum, quae ad Sodales religiosos utriusque sexus tum
solemnibus, tum simplicibus votis adstriclos, et ad eos qui,
quamyvis sine votis, in communi famen vitam agunt more
religiosorum, itemque ad tertios ordines saeculares, in
universum pertinent, sive res agatur inter religiosos ipsos,
sive habita eorum ratione cum aliis.

2. Quapropter ea omnia sibi moderanda assumit, quae
give inter Hpiscopos et religiosos utriusque sexus sodales
intercedunt, sive inter ipsos religiosos. Est autem tribunal
competens in omnibus causis, quae ratione diseiplinae, seu,
ut dici solet in linea disciplinari aguntur, religioso sodali
sive convento sive actore; ceterae ad Sacram Romanam
Rotam erunt deferendae, incolumi semper iure Sancti Officii
cirea causas ad hane Congregationem spectantes.

3. Huic denique Congregationi reservatur concesio dis-
pensationum a iure communi pro sodalibus religiosis.

6.2
CONGREGATIO DE PROPAGANDA FIDE

¥. Sacrae huius Congregationis iurisdictio iis est cir-
cumseripta regionibus, ubi, sacra hierarchia nondum consti-
tuta, status missionis perseverat. Verum, quia regiones non-
nullae, etsi -hierarchia constituta, adhue inchoatum aliquid
praeseferunt, eas Congregationi de Propaganda Fide subiec-
tas esse volumus

2. Itaque a iurisdictione Congregationis de Propaganda
Fide exemptas et ad ius commune deductas decernimus—in
Europa--ecclesiasticas provincias Angliae, Scotiae, Hiber-
niae, et Hollandiae, ac dioecesim Luxemburgenxem;—in
America—provincias ecclesiasticas dominii Canadensis,

Terrae Novae et Foederatarum Civitatum, seu Statuwm
Unitorum. Negotia proinde quae ad haec loca referentur,
tractanda in posterum non erunt penes Congregationem de
Propaganda Fide, sed, pro varia eorumdem natura, penes
Congregationes ceteras.

3. Reliquae ecclesiasticae provinciae ac dioeceses, iuris-
dictioni Congregationis de Propaganda I'ide hactenus subiec-
tae, in eius jure ac potestate maneant. Pariter ad eam
pertinere decernimus Vicariatus omnes Apostolicos, Prae-
fecturas sen missiones quaslibet, eas quoque quae Congrega-
tioni a Negotiis ecclesiasticis extraordinariis modo subsunt.

4. Nihilominus, ut unitati regiminis consulatur, volumus
ut Congregatio de Propaganda Fide ad peculiares alias
Congregationes deferat quaecumque aut fidem attingunt, aut
matrimonium aut sacrorum rituum disciplinam.

h. Quod vero spectat ad sodales religiosos, eadem Con-
gregatio sibi vindicet quidguid religiosos qua missionarios,
sive ut singulos, sive simul sumptos tangit, Quidquid vero
religiosos qua tales, sive uti singulos, sive simul sumptos
attingit, ad Congregationem Religiosorum negotiis praepo-
sitam remittat aut relinquat.

6. Unitam habet Congregationem pro negotiis Rituum
Orientalium, cui integra manent quae huec usque servata
sunt.

7. Praefectura specialis pro re oeconomica esse desinit;
omnium vero bonorum administratio, etiam Reverendae
Jamerae Spoliorum, ipsi Congregationi de Propaganda Fide
committitur,

8. Cum hac Congregatione coniungitur Caetus pro
unione Heclestarum dissidentivn.

ik
CONGREGATIO INDICIS.

1. Huius sacrae Congregationis in posterum erit non
solum delatos sibi libros diligenter excutere, eos si oportuerit,
prohibere et exemptiones concedere; sed eliam ex officio

inquirere, qua opportuniore licebit via, si quae in vulgus
edantur seripta cuiuslibet generis, damnanda; et in memo-
riam Ordinariorum reducere, quam religiose teneantur in
perniciosa scripta animadvertere, eaque Sanctae Sedi denun-
ciare, ad normam Const. Officiorum xxv Ian. MDCCCXCVIL.

2. Cum vero librorum prohibitio persaepe propositam
habeat catholicae fidei defensionem, qui finis est etiam Con-
gregationis Sancti Officii, decernimus ut in posterum omnia
quae ad librorum prohibitionem pertinent, eaque sola, utrius-
que Congregationis Patres Uardinales, Consultores, Admi-
nistri secum invicem communicare possint, et omnes hac de
re eodem secreto adstringantur.

8 o
CONGREGATIO SACRORVM RITVVM

1. HaecSacra Congregatio ius habet videndi et statuendi
ea omnia, quae sacros ritus et caeremonias Ecclesiae Latinae
proxime spectant, non autem quae latius ad sacros ritus
referuntur, cuiusmodi sunt praecedentiae iura, aliaque id
genus, de quibus, sive servato iudiciario ordine sive ratione
disciplinae, hoc est, uti aiunt in linea disciplinari discep-
tetur,

9. Eius proinde est praesertim advigilare ut saeri ritus
ac caeremoniae diligenter serventur in Saero celebrando, in
Sacramentis administrandis, in divinis officiis persolvendis
in iis denique omnibus quae Ecclesiae Latinae cultum res-
piciunt; dispensationes opportunas concedere; insignia et
honoris privilegia tam personalia et ad tempus, quam localia
et perpetua, quae ad sacros ritus vel caeremonias pertineant,
elargiri, et cavere ne in haec abusus irrepant.

3. Denique ea omnia exequi debet, quae ad beatifica-
tionem et canonizationem Sanclorum vel ad Sacras Reliquias
quoquo modo referuntur.

4. Huic Congregationi adiunguntur Coetus liturgicus,
Coetus historico liturgicus et Coetus pro Sacro Conventu.



394 BOLETIN ECLESIASTICO DE LA

9 Lt}
CONGREGATIO CAEREMONIALIE

Haec Sacra Congregatio iura hactenus ipsi tributa integra
gervat: ideoque ad eam pertinet moderatio caeremoniarum in
Sacello Aulaque Pontificali servandarum, et sacrarum fun-
ctionum, quas Patres Cardinales extra pontificale sacellum
peragunt; itemque quaestiones cognoscit de praecedenfia
tum Patrum Cardinalium. tum Legatorum, quos variae natio-
nes ad Sanctam Sedem mittunt.

10.°
CONGREGATIO PRO NEGOTIIS ECCLESIASTICIS EXTRAORDINARIIS

In ea tantum negotia Sacra haec Congregatio incumbit
quae eius examini subiiciuntur a Summo Pontifice per Car-
dinalem Secretarium <tatus, praesertim ex illis quae cum
legibus civilibus coniunctum aliquid habent et ad pacta con-
venta cum variis civitatibus referuntur.

1]e2
CONGREGATIO STUDIORUM

Hst huic Sacrae Congregationi commissa moderatio stu-
diorum in quibus versari debeant maiora athenaea, seu quas
vocant Universitates, seu Facultates, quae ab Ecclesiae
auctoritate dependent, comprehensis iis quae a religiosae
alicuius familiae sodalibus administrantur. Novas institu-
tiones perpendit approbatque, facultatem concedit academicos
gradus conferendi, et ubi agatur de viro singulari doctrina
commendato, potest eos ipsa conferre.

II
TRIBVNALIA
Al
SACRA POENITENTIARIA

Huius sacri iudicii seu tribunalis iurisdictio coarctatur ‘ad

ea dumtaxat quae forum internum, etiam non sacramentale,

respiciunt Itaque, externi fori dispensationibus circa matri-
monium ad Congregationem de disciplina Sacramentorum re-
missis, hoc tribunal pro foro interno gratias largitur, absolu-
tiones, dispensationes: commutationes, sanationes, condona-
tiones; excutit praeterea quaestiones conscientiae, easque di-
rimit. -
9.2
SACRA ROMANA ROTA

Quum Sacrae Romanae Rotae tribunal, anteactis tempori-
bus omni laude cumulatum, hoe aevo variis de causis indicare
ferme destiterit, factum est ut Sacrae Congregationes forensi-
bus contentionibus nimium gravarentur. Huic incommodo ut
occurratur, iis inhaerentes, quae a Decessoribus Nostris Xysto
V, Innocentio XII et Pio VI sancita fuerunt, non solum iube-
mus “per Sacras Congregationes non amplius recipi nec agnos-
ci causas contentiosas, tam civiles quam criminales, ordinem
indiciarium cum processu et probationibus requirentes, (Lit.
Secietariae Status, xvir Aprilis mpcexxvii); sed praeterea de-
cernimus, ut causae omnes contentiosae non maiores, quae in
Romana Curia aguntur, in posterum devolvantur ad Sacrae
Romanae Rotae tribunal, quod hisce litteris rursus in exerci-
tium revocamus iuxta Legem propriam, quam in appendice
praesentis Constitutionis ponimus, salvo tamen iure Sacrorum
Congregationum, prout superius praescriptum est .

3.11
SIGNATVREA APOSTOLICA

Item supremum Signaturae Apostolicae tribunal restituen-
dum censemus, et praesentibus litteris restituimus, seu me-
lius instituimus, iuxta modum qui in memorata Lege deter-
minatur, antiqua ordinatione tribunalium Signaturae papalis
gratiae et justitiae suppressa.

101
OFFICIA
5 D
CANCELLARIA APOSTOLICA

1. Huic officio praesidet unusex S. R. E. Cardinalibus,
qui posthac Cancellarii, non autem Vice Cancellarii nomen
assumet, Ipse iuxta pervetustam consuetudinem in sacris
Consistoriis, ex officio, notarii munere fungitur,

2. -Ad Cancellariae officium in posterum hoc unum tam-
quam proprium reservatur munus, Apostolicas expedire litte-
ras sub plumbo circa beneficiorum consistorialium provisio-
nem, circa novarum dioecesium et'capitulorum institutionem,
et pro aliis maioribus Ecclesiae negotiis conficiendis.

3. Unus erit earum expediendarum modus, hoc est per
viam Caneellariae, iuxta normam seorsim dandam, sublatis
iis modis qui dicuntur per viam secretam, de Camera et de
Curia.

4. HExpedientur memoratae litterae seu bullae de manda—
to Congregationis Consistorialis circa negotia ad eius iuris-
dictionem spectantia, aut de mandato Summi Pontificis cirea
alia negotia, servatis ad unguem in singulis casibus ipsius
mandati terminis.

5. Suppreso collegio Praelatorum, qui dicuntur Abbrevia-
tores maioris vel minoris residentiae, seu de parco maiori vel
minori; quae ipsius erant munia in subscribendis apostolicis
bullis transferuntur ad collegium Protonotariorum Apostoli-
corum, qui vocantbur participantes de numero.

o0
2.

DATARIA APOSTOLICA

1. Huic officio praeest unus ex S. R. K. Cardinalibus, qui
in posterum D atarii, non vero Pro-Datarii nomen obtinebit.

2. Ad Datariam in posterum hoe unum tamquam pro-
prium ministerium tribuitur, cognoscere de idoneitate eorum
qui aptant ad beneficia non consistorialia Apostolicae Sedi re-
servata; conficere et expedire Apostolicas litteras pro eorum
collatione; eximere in conferendo beneficio a conditionibus
requisitis; curare pensiones et onera quae Summus Pontifex
in memoratis conferendis beneficiis imposuerit,

3. In his omnibus agendis normas peculiares sibi pro-
prias, aliasque seorsim dandas servabit.

3 o
CAMERA APOSTOLICA

Huic officio cura est atque administratio bonorum ae iu-
rinm temporalium Sanctae Sedis, quo tempore praesertim
haec vacua  habeatur. Ei officio praeest S. R. E. Cardinalis
Camerarius, qui in suo munere, Sede ipsa- vacua, exercendo/
se geret ad normas exhibitas a Const. Vacante Sede Apostoli-
ca, xxv Dec. MDccccIv,

4: o
SECRETARIA STATUS

Officinm hoe, cuius est supremus moderator Cardinalis a
Secretis Status, hoc est a publicis negotiis, triplici parie cons-
tabit. Prima pars in negotiis extraordinariis versabitur, quae
Congregationi iisdem praepositae examinanda subiici debent,
ceteris, pro diversa eorum natura, ad peculiares Congregatio-
nes remissis; altera in ordinaria negotia incumbet, ad eamque,
inter cetera, pertinebit honcris insignia quaeque concedere
tum ecclesiastica tum civilia, iis demptis quae Antistiti pon-
tificali domui Praeposito sunt reservata; tertia expedilioni
Apostolicorum Brevium, quae a variis Congregationibus ei
committuntur, vacabit.—Primae praeerit Secretarius Congre-
gationis pro negotiis extraordinariis; alteri Substitutus pro

negotiis ordinariis; lertiae Cancellarius Brevium Apostolico-
rum. Inter harum partium praesides primus est Secretarius
Sacrae Congregationis negotiis extraordinariis praeposilae,
alter Substitutus pro ordinariis negotiis.

5 i}
SECRETARIAL
BREVIUM AD PRINCIPES ET EPISTOLARVM LATINARVM

Duplex hoc officium sua munia, ut antea, servabit, latine
seribendi acta Summi Pontificis.

In posterum vero in omnibus Apostolicis Litteris, sive a
Cancellaria sive a Dataria expediendis, initium anni ducetur,
non a die Incarnationis Dominicae, hoc est a die xxv mensis
Martii, sed a Kalendis Tanuariis,

Itaque Congregationes, Tribunalia, Officia, quae diximu s
posthac Romanam Curiani constituent, servata eorum qua®
ante Nostras has litteras exstabant, propria constitutione, nisi
inmutata fuerit secundum superius praescripta aut secun-
dum legem ac normas sive generales sive speciales quae Cons-
titutioni huie adiicinuntur.

Congregatio quae dicitur Reverendae fabricae S. Petri, in
posterum unam sibi curandam habebit rem familiarem Basi-
licae Principis Apostolorum, servatis ad unguem in hac parte
normis a Benedicto XIV statutis Const. Quanta curarum die
xv¥ mensis Novembris MpocLr data.

~ Coetus studiis provehendis sive Sacrae Scripturae sive

“historiae; Obulo S. Petri administrando; Fidei in Urbe prae-

servandae, permanent in statu quo ante.

.Sublata Congregatione Visitationis Apostolicae Urbis, (quae
ipsius erant jura et munia, ad peculiarem Patrum Cardina-
lium coetum, penes urbis Vicariatum constituendum, dife-
rimus. g

Ir omnibus autem et singulis superius recensitis Congre-
gationibus, Tribunalibus, Officiis hoc in primis solemne sit,
ut nil grave et extraordinarium agatur, nisi a moderatoribus
eorumdem Nobis Nostrisque pro tempore Successoribus fuerit
ante significatum.

Praeterea, sententiae quaevis, sive gratiae via, sive iusti-
tiae, pontificia approbatione indigent, exceptis iis pro quibus
eorumdem Officiorum, Tribunalium et Congregationum mo-
deratoribus speciales facultates tributae sint, exceptisque sem-
per sententiis tribunalis Sacrae Rotae et Signaturae Apostoli-
cae de ipsarum competentia latis.

Huic Constitutioni accedunt leges propriae, ac normae tum
generales tum particulares, quibus disciplina et modus trac-
tandi negotia in Congregationibus, Tribunalibus, Officiis
praestituitur; quas leges et normas ad unguem ab omnibus
observari mandamus.

Atque haec valere quidem debent Apostolica Sede plena;
vacua enim standum legibus et regulis in memorata Consti-
tutione « Vacante Sede Apostolica» statutis.

Decernentes praesentes Litteras firmas, validas et efficaces
semper esse ac fore, suosque plenarios et integros effectus sor-
tiri atque obtinere, et ilis ad quos spectat aut pro tempore quo-
modolibet spectabit, in omnibus et per omnia plenissime suf.
fragari, atque irritum esse et inane si secus super his a quo-
quam contigerit attentari. Non obstantibus Nostra et Cance-
llariae Apostolicae regula de iure quaesito non tollendo, aliis-
que Constitutionibus et ordinationibus Apostolicis, vel quavis
firmitate alia roboratis statntis, eonsueludinibus, caeterisque
contrariis quibuslibet etiam specialissima mentione dignis.

Datum Romae apud Sanctum Petrum, anno Incarnationis
Dominicae millesimo nongentesimo octavo, die festo Sancto-
rum Apostolorum Petri et Pauli, III Kal. Iulias, Pontificatus
Nostri anno quinto.

